
 
 

 
Gerra Zibilak eragindako erbesteratze nagusia 1937ko martxoaren eta ekainaren azken 

aldera bitartean gertatu zen. Bizkaiako portuetatik Frantziara, Britania Handira, Errusiara 

eta Belgikara abiatu ziren milaka euskal umeren erbesteratzea. Frankisten bonbardaketak 

gero eta gogorragoak zirenez, Eusko Jaurlaritzak, Gizarte Laguntza eta Kultura sailen 

bitartez, ebakuatzeko eta lurralde haietan eratutako udaleku, aterpetxe eta ikastetxeetan 

babesteko aukera eskaini zien 30.000 umeri. Matxinatutako indarrek abertzale eta 

errepublikarren aurka hartutako errepresalia neurriak tarteko, eta egoeraren larritasuna 

ikusirik, hainbat gurasok haien seme-alabak denboraldi bat erbestean igarotzea hobetsi 

zuten, egoera militarraren gordintasunetik eta elikagai urritasunetik urrun bizitzeko 

aukera izan zezaten. Bizkaiko, Gipuzkoako eta Arabako "gerrako haurren" elkarteak 

30.000 ume ebakuatu zituztela kalkulatzen du: 4.000 Ingalaterrara, 3.000 Belgikara, 2.000 

Sobietar Batasunera eta 10.000 baino gehiago Frantziara. 

https://youtu.be/PWr8AnK064k


 
 



 
 


